
   Иртнĕ вăхăт, ялан манра пурăн.

Харсăр çамрăклăх килнĕ пĕрре.

Кăвак тутăр çинчвн хунă юрă

Тутăр пек вĕлкĕшет чĕрере.



Астăватăп: чĕтренчĕ чĕр çулçă,

Таврăнмашкăн чипер çул сунса.

Эпĕ кайрăм вăрçа, тусăм юлчĕ,

Станцăра кăвак тутăр сулса.



Эп кăна-и? Ăсаннă пин-пинĕн

Аслă пурнăçшăн вилĕм хирне.

Кăвак тутăр çума эпĕр илнĕ,

Туслăхпа юрату парнине.



Тутăр юрă пулса вăрçа кĕчĕ.

Çĕнтерӳ тертлĕ çулĕ çинче

Курайманлăх çеç мар, таса вĕчĕ

Вăл çуратрĕ салтак чĕринче.



Çунчĕ вутлă чĕре юратасшăн,

Яланах эп илетĕп аса:

Куçне хупрĕ сар вырăс юлташăм

Савнă хĕрĕ çинчен юрласа.



Иртет ĕмĕр, тăнлав ĕнтĕ шурă.

Пурпĕр яшлăх пырать ĕмĕре.

Вăрçăра çунатне сарнă юрă

Кайăк евĕр вĕçет чĕрере.



Вăл кун-çул тӳпинче вĕçсе тăтăр.

Çавăнпа, майласа пуç тавра,

Савнă тусăм, çыхсам кăвак тутăр,

Ĕмĕр çамрăк шутлар хамăра!

  